
ᑲᕼᐅᓐᓇ ᓯᑎᔪᓂᒃ ᐅᔭᕋᓕᕆᔨᑦ ᐱᓕᕆᐊᖓᑦ 2017 

ᑕᓂᓐᑕᓐ ᕕᓐᓱᔅ ᓇᖕᒥᓂᕆᔭᐅᔪᖅ (Dunnedin) ᐊᔪᖏᑎᑕᐅᖕᒪᑦ ᓄᓇᒥᒃ ᐊᑐᕈᖕᓇᕐᓂᕐᒥᒃ 
ᓇᓴᐅᑎᖃᖅᑐᒥᒃ 3 ᓄᓇᒥᒃ ᐊᑐᕈᖕᓇᐅᒻᒥᒃ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᖏᓐᓂᑦ (KIA) 
(KVL115B02) ᓇᑉᐸᖅᑎᕆᓂᕐᒥᒃ ᐊᒻᒪ ᐅᔭᕋᓕᕆᓂᕐᒥᒃ ᐃᓱᓕᓐᓂᐊᖅᑐᖅ ᔪᓚᐃ 16, 2018, ᐊᒻᒪ 
ᓄᓇᒥᒃ ᐊᑐᕈᖕᓇᐅᒻᒥᒃ ᐃᓄᓕᕆᔨᑐᖃᑯᓐᓂᒃ ᑲᓇᑕᐅᑉ ᒐᕙᒪᖏᓐᓂᑦ (INAC) (N2015C0019) 
ᐃᓱᓕᓐᓂᐊᖅᑐᖅ ᔪᓚᐃ 16, 2017.  

ᑕᓂᓐᑕᓐ ᑐᒃᓯᕋᖅᑐᖅ ᐊᓯᐊᖑᕈᒻᒥᒃ ᐅᕗᖓ ᓇᓗᓇᐃᑯᑕᖓ 3 ᓄᓇᒥᒃ ᐊᑐᕈᖕᓇᐅᒻᒥᒃ ᑭᕙᓪᓕᕐᒥ 
ᐃᓄᐃᑦ ᑲᑐᔨᖃᑎᒋᓐᓂᑦ, ᐊᓯᐊᖑᕈᒻᒥᒃ ᑲᒻᐸᓂᐅᑉ ᓇᓗᓇᐃᑯᑕᖓ A ᓄᓇᒥᒃ ᐊᑐᕈᖕᓇᐅᒻᒥᒃ 
ᐅᑯᓇᖓᑦ Iᑲᓇᑕᐅᑉ ᐃᓄᓕᕆᔨᖏᓐᓂᑦ (INAC) ᐊᒻᒪ ᑐᒃᓯᕋᐅᒻᒥᒃ ᓄᓇᕗᒻᒥ ᐃᒪᓕᕆᔨᑦ 
ᑲᑎᒪᔨᖏᓐᓂᑦ (NWB) ᐱᓕᕆᐊᖑᓂᐊᖅᑐᒧᑦ ᖃᐅᔨᓴᕐᓂᕐᒧᑦ ᐅᔭᕋᖕᓂᐊᕐᓂᕐᒧᓪᓗ ᐃᑯᑕᕐᓂᕐᒥᒃ 
ᐱᓕᕆᐊᖑᓂᐊᖅᑐᒥᒃ. ᑕᓂᓐᑕᓐ ᐅᔭᕋᖕᓂᐊᖅᑎᖏ ᑭᕙᓪᓕᕐᒥᓯᐅᖅᑐᖅ ᓄᓇᕗᒻᒥ 
ᓇᓂᔭᐅᔪᖕᓇᕐᖢᓂ ᑲᓇᑕᐅᑉ ᐊᒻᒪ ᐃᓄᐃᑦ ᓄᓇᖁᑎᖓᓐᓂ (ᓄᓇᐅᑉ ᖃᖓᓂ CI-15). ᓄᓇᐅᑉ 
ᕿᑎᖓᓐᓂ ᐱᓕᕆᐊᖑᓂᐊᖅᑐᖅ ᐅᖓᓯᖕᓂᖃᖅᑐᖅ 54 ᑭᓚᒥᑐᔅ ᑭᕙᑕᓐᓂ ᑲᖏᖠᓂᐅᑉ ᐊᒻᒪ 
ᓱᓕ 37 ᑭᓚᒥᑐᔅ ᑭᑎᐊᓐᓂ ᐃᒡᓗᓕᒐᕐᔪᑉ. ᑲᕼᐅᓐᓇ ᐅᔭᕋᖕᓂᐊᕐᕕᖓ ᐊᖏᓂᖃᖅᑐᖅ 33,810.8 
ᕼᐃᒃᑎᐊᔅ ᓄᓇᒥ ᓄᓇᖑᐊᖓᓂ ᓇᓗᓇᐃᑯᑕᖃᖅᑐᖅ  55O/02, 03. 

ᐱᓕᕆᐊᖓᑦ ᑕᓂᓐᑕᓐᑯᑦ ᖃᐅᔨᓴᕐᖢᑎᒃ ᐱᕙᓪᓕᐊᔪᑕᐅᔪᖕᓇᕐᒪᖓᑕ ᐅᔭᕋᐃᑦ ᓯᑎᔪᑦ ᐃᓄᐃᑦ ᐊᒻᒪ 
ᑲᓴᕼᐅᑉ ᒐᕙᒪᖏᑕ ᓄᓇᖁᑎᖏᓐᓂ. ᑲᒻᐸᓂᐅᑉ ᐸᕐᓇᐅᑎᖓ ᖃᐅᔨᓴᕐᓗᑎᒃ ᐃᑯᑕᕐᓗᑎᒡᓗ 
ᑲᕼᐅᓐᓇ ᓄᓇᖁᑎᖓᓐᓂ ᓄᑕᐅᖏᑐᓂᒃ ᐅᔭᕋᖕᓂᒃ ᕿᓂᕐᓗᑎᒃ ᐊᒻᒪ ᓄᑕᓐᓂᒃ ᐅᔭᕋᖕᓂᒃ 
ᓯᑎᔪᓂᒃ ᐅᔭᕋᒃᓴᖃᕐᓂᖏᓐᓂᒃ. ᑕᓂᓐᑕᓐ ᕕᓐᓱᔅ ᓇᖕᒥᓂᖃᖅᑐᑦ ᑐᓂᓯᓚᐅᕐᒪᑕ ᑐᒃᓯᕋᐅᒻᒥᒃ 
ᓚᐃᓴᒧᑦ ᖃᐅᔨᓴᕈᒪᑉᓗᑎᒃ ᐅᔭᕋᓕᕆᓂᕐᒥᒃ, ᐃᑯᑕᕐᓂᑯᓂᒃ ᖃᐅᔨᓴᕐᓂᕐᒧᑦ, ᓄᓇᖑᐊᓕᕆᓗᑎᒃ, 
ᐊᒻᒪ ᓯᑎᔪᓂᒃ ᐅᔭᕋᖕᓂᒃ ᕿᓂᕐᓗᑎᒃ, ᐊᒻᒪ  ᐅᕙᓗᕙ ᐃᑯᑕᕐᓗᑎᒃ ᐅᑎᒻᒧᑦ, ᖃᐅᔨᒪᓴᕐᓗᑎᒃ 
ᓄᓇᒥᒃ ᓴᒐᕐᓗᑎᒃ, ᓄᓇᐅᑉ ᖃᓄᐃᓕᖓᓂᖓᓂᒃ ᖃᐅᔨᓴᕐᓗᑎᒃ ᐊᒻᒪ ᑲᑎᖅᓱᐃᓗᑎᒃ 
ᖃᐅᔨᓴᕐᓗᑎᒃ ᐅᔭᕋᖕᓂᒃ.   

ᓚᐃᓴᓐ ᐊᔪᖏᔪᑦ  ᐅᑯᓇᖓ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᓂᑦ ᓄᓇᒃᑯᑦ ᐃᖏᕋᓂᕐᒥᒃ ᐅᑭᐅᒃᑯᑦ 
ᑲᖏᓕᓂᕐᒥᑦ ᖃᐅᔨᓴᕐᕕᖕᒧᑦ ᐊᑐᖁᔭᐅᓯᒪᖕᒪᑦ ᐊᖏᔪᓂᒃ ᓄᓇᑯᕈᑎᓂᒃ ᐊᑐᕐᓂᐊᕐᓗᓐᓂ ᐊᒻᒪ 
ᐅᖅᓱᓂᒃ ᐊᒡᔭᖅᑐᕐᓂᐊᕐᓗᓐᓂ ᐃᑯᑕᐅᑎᓂᒃ ᐃᑲᔪᕐᓂᐊᖅᑐᓂᒃ ᐊᒻᒪ ᖃᐅᔨᓴᕐᓂᕐᒥᒃ. 
ᐱᓕᕿᑉᕕᖃᓚᖏᑐᖅ ᑭᓯᐊᓐᓂ ᐊᒻᒪ ᐱᓕᕆᐊᑦ ᑕᒪᕐᒥᒃ ᑲᖏᓕᓂᕐᒥᒃ ᐱᒋᐊᕐᓂᐊᖅᑐᑦ.  
ᐊᔪᖏᔪᑕᐅᓂᐊᖅᑐᑦ ᓄᓇᒥᒃ ᐊᑐᕈᖕᓇᐅᒻᒥᒃ ᐱᓕᕿᑉᕕᖕᒧᑦ ᕼᐊᓕᑲᑉᑕᑯᑦ. ᑕᒪᕐᒥᒃ 
ᐱᓕᕆᐊᖑᓂᐊᖅᑐᑦ ᐊᒃᑐᐃᓇᔭᖅᑐᑦ ᐊᖏᓗᐊᖏᑐᒥᒃ ᓄᓇᒥᒃ ᐊᒻᒪ ᑕᒪᕐᒥᒃ ᐊᒃᑐᐃᓂᐅᔪᑦ 
ᑭᓯᐊᓐᓂ ᓄᖑᑕᐅᔪᖕᓇᕐᓂᐊᖅᑐᑦ ᐊᒻᒪ ᐅᑎᖅᑎᑕᐅᔪᖕᓇᕐᓗᑎᒃ. 

ᑕᓂᓐᑕᓐ ᐃᓱᒪᓕᐅᖅᓯᒪᔪᖅ ᐱᓕᕆᐊᖑᓂᐊᖅᑐᓂᒃ ᐱᒋᐊᕐᓗᓐᓂ ᑕᒪᓐᓂ ᒪᑦᔅ 1, 2017. 
ᐊᖏᖅᑕᐅᓯᒪᓕᖅᐸᑕ ᒪᓕᒐᕐᓂᒃ ᐱᓕᕆᔨᓂᑦ, ᐱᒋᐊᕋᔭᖅᐳᒍᑦ ᐊᑐᕐᓂᐊᖅᑐᓂᒃ ᐱᓕᕆᔪᑎᓂᒃ 
ᐅᑭᐅᖅ ᖃᐅᔨᓴᕐᓂᖅ ᑲᔪᓯᖁᑉᓗᒍ. ᐱᓕᕆᐊᖑᓂᐊᖅᑐᑦ ᐃᑲᔪᖅᑕᐅᓂᐊᖅᑐᑦ ᐊᒃᓴᓗᐊᓕᒃᑯᑦ 



ᓄᓇᒃᑯᑦ, ᓯᑭᑐᒃᑯᑦ ᐊᒻᒪ ᕼᐊᓕᑲᑉᑕᑯᑦ.  2018 ᐱᓕᕆᐊᖑᓂᐊᖅᑐᑦ ᑭᓯᐊᓐᓂ ᑲᔪᓯᓇᔭᖅᑐᑦ 
ᖃᐅᔨᓴᕐᓂᑯᑦ ᑕᑯᓚᐅᕐᓗᒋᑦ ᐱᓕᕆᐊᖑᓚᐅᖅᑐᓂᑦ 2017 ᐅᔭᕋᖕᓂᐊᕐᓂᑯᓂᑦ. 

ᑕᓂᓐᑕᓐ ᕕᓐᓱᔅ ᓇᖕᒥᓂᕆᔭᐅᔪᖅ ᑐᓂᓯᒪᕗᖅ ᐅᔭᕋᖕᓂᐊᕐᓂᖅ ᐃᓱᒪᖃᑦᑎᐊᕐᓗᓐᓂ ᐃᓄᓯᕐᒥᒃ 
ᐊᒻᒪ ᓄᓇᐅᑉ ᖃᓄᐃᖏᑎᐊᕐᓂᖓᓐᓂᒃ ᐅᔨᖅᑐᕐᓗᑎᒡᓗ. 


